Nafarroako Parlamentuko Mahaiak, 2022ko irailaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Domingo González Martínez jaunak aurkeztutako galdera, Tuterako Ospitalaren eta Tuterako osasun barrutiko osasun garraioaren gabeziei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osasun Batzordean izapidetzea.
Iruñean, 2022ko irailaren 5ean
Lehendakaria: Unai Hualde Iglesias
GALDERAREN TESTUA
EH Bildu Nafarroa talde parlamentarioari atxikitako foru parlamentari Txomin González Martínezek, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak Legebiltzarraren Osoko Bilkuran erantzun dezan:
Tuterako Ospitalean estamentu ezberdinetako osasun langile falta pairatzen ari da modu kronikoan. Eta uda honetan, zentroko langileen oporrekin batera, arazoak areagotu egin dira. Prentsan eta sare sozialetan kexak agertu dira, bai pazienteen aldetik, osasun arreta jasotzeko zailtasunengatik, bai zentroko langileen aldetik ere, udan oporrak hartzeko eskubidean izandako mugapenengatik. Egoera iritsi da egunen batean ospitalea medikuntzako espezialistarik gabe gelditzeraino, hain zuzen ere erradiologorik gabe. Inguruabar horri heltzeko operatiboaren apustua izan zen osasun garraioko zerbitzurako errefortzua, baina errefortzu hori, garraioaren ardura duen enpresako (SSG) ordezkari sindikalen arabera, irreala eta eraginkortasunik gabea izan da.
Hori ikusirik, ondokoa jakin nahi dut:
Zere epe aurreikusten duzu Tuterako Ospitalean eta Tuterako Osasun Barrutiko osasun garraioan diren gabeziak konpondu ahal izateko?
Iruñean, 2022ko irailaren 1ean
Foru parlamentaria: Txomin González Martínez
